
				এই পৃষ্ঠাটোৰ বৈধকৰণ হৈছে
৩০
অশ্বক্রান্ত দেৱালয়ৰ ইতিবৃত্ত





ও পাটোৱাৰি ও তালুকদাৰ ঠাকু—

ৰিয়া আনো সকলে সাবধানে জা—

নিবেক সৰু বঙ্গেসৰ পৰ গণাৰ মাটি

পৰ্ব্বত গাঞঁৰ কৈল্যান ও ৰামভদ্ৰ

এহি দুই সোনাৰিক ভাই ভাগি সহি

ত ৺৺ ৰ পূন্যে চকি হাট ফাট দা

ন খুত আদানি কৰি ৺ ৰ দেৱাল

য়ত পত্ৰ মোহৰ কৰি আগে দিচিল সেই

প্ৰত্ৰ জিন্ন হৈল কাৰণ সম্প্ৰতি তাম্ৰপট্টক

পত্ৰ কৰি দিয়া গঁল ইহাৰ কৰকাটল

পদ পঞ্চক বেঠ বেগাৰ চোৰ চিলনা ধু

মূসি মাড়েসা জলকৰ জবক্ষাৰ চকি হাট

ঘাট ফাট দান খুত দণ্ড বন্ধ সৰ্ব্ব বাব পৰিত্যাগ

গ হৈল ইতি শক ১৬৭১ তাৰি ৮ মাঘ।










বৰ্তমানৰ দেৱালয় : চৰকাৰৰ নতুন পদ্ধতিত—




  দেৱালয় সম্পৰ্কে স্বৰ্গদেউসকলৰ ৰীতি-নীতি ইংৰাজসকলেও মানি
লৈছিল। বিশেষকৈ ব্ৰহ্মোত্তৰ, দেৱোত্তৰ সা-সম্পতিবোৰৰ দানপত্ৰ যথাযথ-
ভাৱে স্বীকাৰ কৰিছিল। শিৱসিংহই অশ্বক্ৰান্ত দেৱালয়লৈ দিয়া মাটি-বাৰীৰ
দান সম্পূৰ্ণৰূপে বাহাল ৰখা হৈছিল আৰু দানপত্ৰও মানি লৈছিল। কিন্তু
বৃটিছ বোৱাৰ সময়লৈকে দেৱালয়ৰ আটাইখিনি সা-সম্পত্তি নাছিল; তাৰে
কিছু অংশ হ্ৰাস পাইছিল। ৰাজ সিংহাসনৰদৰে, দলৈ পদটোলৈও মাজে
সময়ে হেতা-ওপৰা লগাৰ ফলত, কেতিয়াবা আন লোৰ সৈতে দেৱালয়ৰ
লগা মেল-মোকৰ্দমাৰ ব্যয় পূৰণাৰ্থে, কেতিয়াবা আকৌ মন্দিৰ-গৃহ নিৰ্মাণ
বা মেৰামতিৰ খৰছ উলিয়াবলৈ যাওঁতে, দেৱালয়ৰ সা-সম্পত্তিৰ অনেকখিনি হ্ৰাস পাইছিল।



  * সৰু বঙ্গেসৰ = সৰু বংগৰ মৌজা। বৰ্তমান পুব+পশ্চিমবংগৰ মাটি
পৰ্বত শুৱালকুচিৰ এটা চুবুৰী।

